
த்³விஜப்ரோக்தம் ஶிவார்சநோபதே³ஶம் 3

(ஶிவரஹஸ்யாந்தர்க³தே உக்³ராக்²யே)
த்³விஜ உவாச ।
விபூ⁴திதா⁴ரணம் க்ரு’த்வா ஶிவைகஶரணோऽது⁴நா ।
ஸர்வாகௌ⁴க⁴நிவ்ரு’த்த்யர்த²ம் ருத்³ரமாவர்தய த்³விஜ ॥ 571॥
ஶிவமந்த்ரஸமூஹோऽயம் ருத்³ராத்⁴யாய: ஶிவாத்மக: ।
அதஸ்தத்³ருத்³ரபாடே²ந நஶ்யத்யக⁴குலம் க்ஷணாத் ॥ 572॥
நாமைகமபி ருத்³ரஸ்ய ஸர்வபாபவிநாஶகம் ।
ஸ்வர்கா³பவர்க³ப²லத³ம் ஶைவம் ஜப்தம் ந ஸம்ஶய:॥ 573॥
க்ரு’த்வாப்யக⁴குலம் நித்யம் ஶிவைகஶரணோ த்³விஜ ।
யதி³ ரௌத்³ரம் ஜபேந்மந்த்ரம் ஸர்வபாபை: ப்ரமுச்யதே ॥ 574॥
ருத்³ரஸ்மரணமாத்ரேண மஹாபாதககோடய: ।
விநஶ்யந்த்யநலக்ராந்தா: ஶலபா⁴ இவ தத்க்ஷணே ॥ 575॥
தாவதே³வ ஹி பாபாநி யாவந்ந ஸ்மர்யதே ஶிவ: ।
ஸ்ம்ரு’தே ஶிவே பாதகாநி விநஶ்யந்தி ப³ஹூந்யபி ॥ 576॥
அஶைவா யே ப⁴விஷ்யந்தி தே மஹாபாதகாலயா: ।
பாபாநி ஸ்வாலயம் த்யக்த்வா திஷ்ட²ந்தி ந கதா³சந ॥ 577॥
புண்யாலயேஷு ஶைவேஷு புண்யாந்யேவ ந ஸம்ஶய: ।
ந திஷ்ட²ந்தி ஹி ஶைவேஷு பாதகாநி கதா³சந ॥ 578॥
புண்யைகநிலய:ஶைவோ நாஶ்ரய: புண்யபாபயோ: ।
புண்யபாபாஶ்ரயோ நைகஸ்தேஜஸ்திமிரயோரபி ॥ 579॥
யதா³ யத்ரோஜ்ஜ்வலம் தேஜோ ந தத்ர திமிரம் ததா³ ।
ததோ யதா³ யத்ர புண்யம் ததா³ தத்ர ந பாதகம் ॥ 580॥
ததோ யதா³ யத்ர புண்யம் ததா³ தத்ர ந பாதகம் ।

ம்ரு’த்³க⁴டே ஸங்க்³ரு’ஹீதஸ்ய ஜலஸ்ய க்ஷரணம் யதா²॥ 581॥
ததா²ஶைவக்ரு’தாகா⁴நி க்ஷரந்த்யேவ க்ஷணேக்ஷணே ।
அத்³யப்ரப்⁴ரு’தி போ⁴ விப்ர ஶைவோ பூ⁴த்வா ஶிவம் யஜ ॥ 582॥
ஶிவ:ஶைவக்ரு’தாம் பூஜாம் ப்ரீத்யா க்³ரு’ஹ்ணாதி ஸாத³ரம் ।
ஶைவோ பூ⁴த்வா பி³ல்வபத்ரைர்ய: பூஜயதி ஶங்கரம் ॥ 583॥
ஸர்வபாபவிநிர்முக்தோ பு⁴க்திம் முக்திம் ச விந்த³தி ।
ஶிவலிங்கா³ர்சநேநைவ துஷ்டோ ப⁴வதி ஶங்கர:॥ 584॥
ஸந்துஷ்ட: பார்வதீநாத:² ப்ரயச்ச²த்யேவ வாஞ்சி²தம் ।
ஶைவோ பூ⁴த்வா மஹாதே³வம் பூஜய ஶ்ரத்³த⁴யாந்வஹம் ॥ 585॥
ஶிவபூஜாம் குரு ப்ரீத்யா பாதகேப்⁴யோ ப⁴யம் த்யஜ ।
கர்மணா மநஸா வாசா ப⁴வாநீரமணம் யஜ ॥ 586॥
॥ இதி ஶிவரஹஸ்யாந்தர்க³தே த்³விஜப்ரோக்தம் ஶிவார்சநோபதே³ஶம் 3ஸம்பூர்ணம்
॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 23। 571-586॥

- .. shrIshivarahasyam . ugrAkhyaH saptamAMshaH . adhyAyaH 23 . 571-586..

Notes:

Dvijaத்³விஜ delivers a detailed Upadeśaஉபதே³ஶ about the merits worship of Rudra-Śiva

ருத்³ர-ஶிவ.

Proofread by Ruma Dewan

Dvijaproktam Shivarchanopadesham 3

pdf was typeset on June 17, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

